




Հ Ի Մ Ն Ա Վ Ո Ր ՈՒ Մ
Հայաստանի Հանրապետության կառավարության <<ՀՀ կառավարության մի շարք որոշումների մեջ փոփոխություններ կատարելու մասին >> որոշման նախագծի  վերաբերյալ

 
«Կառավարության կառուցվածքի և գործունեության մասին» օրենքում փոփոխություններ և լրացումներ կատարելու մասին» 2019 թվականի մայիսի 8-ի օրենքի համաձայն փոփոխություններ է կատարվել կառավարության կազմում  և կառուցվածքում, որը ուժի մեջ է մտել 2019 թվականի հունիսի 1-ից:
Համաձայն  նոր կառուցվածքի  ՀՀ տրանսպորտի, կապի և տեղեկատվական տեխնոլոգիաների նախարարությունը անվանափոխվել է բարձր տեխնոլոգիական արդյունաբերության նախարարության իսկ ճանապարհաշինարարության և տրանսպորտի ոլորտների քաղաքականության իրականացման իրավասությունը վերապահվել է ՀՀ տարածքային կառավարման և ենթակառուցվածքների նախարարությանը:  
Եթե ՀՀ տրանսպորտի, կապի և տեղեկատվական տեխնոլոգիաների նախարարությունում լիցենզավորման գործընթացը իրականացվում էր Նախարարության Լիցենզավորման գործակալության կողմից, որը առանձնացված ստորաբաժանում էր, ուներ ՀՀ զինանշանի պատկերով և իր անվանմամբ կլոր կնիք, որով, ՀՀ կառավարության համապատասխան որոշումներով, կնքվում էր լիցենզիայի  և ներդիրների ձևաթղթերը, ապա ՀՀ տարածքային կառավարման և ենթակառուցվածքների նախարարությունում սույն գործառույթը իրականացվում է Նախարարության լիցենզավորման և թույլտվությունների վարչության կողմից, իսկ համապատասխան ձևաթղթերը ստորագրվում և կնքվում են լիազոր մարմնի ղեկավարի կողմից:
Միաժամանակ հաշվի է առնվել այն հանգամանքը, որ   2019 թվականի հունիսի 29-ին ուժի մեջ է մտել <<Պետական տուրքի մասին>> ՀՀ օրենքում փոփոխություններ և լրացումներ կատարելու մասին ՀՀ օրենքը (25.06.19թ. ՀՕ-69-Ն), որի համաձայն ուժը կորցրած է ճանաչվել  ֆիզիկական անձանց կողմից մեկ մարդատար-տաքսի ավտոմոբիլով ուղևորափոխադրումների իրականացման լիցենզիայի համար  <<Պետական տուրքի մասին>> օրենքի 19-րդ հոդվածի 15-րդ մասի 15.6-րդ կետով նախատեսված պետական տուրքի դրույքաչափը:
Նկատի ունենալով վերը նշվածը նախագծով նախատեսվում է կատարել համապատասխան փոփոխություններ  ոլորտը կարգավորող իրավական ակտերում:

Տ Ե Ղ Ե Կ Ա Ն Ք
Հայաստանի Հանրապետության կառավարության <<ՀՀ կառավարության մի շարք որոշումների մեջ փոփոխություններ կատարելու մասին >> որոշման նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտության մասին

Նախագծի ընդունման կապակցությամբ այլ իրավական ակտերում փոփոխություններ կամ լրացումներ կատարելու անհրաժեշտություն չի առաջանում:


Տ Ե Ղ Ե Կ Ա Ն Ք
Հայաստանի Հանրապետության կառավարության <<ՀՀ կառավարության մի շարք որոշումների մեջ փոփոխություններ կատարելու մասին >> որոշման նախագծի ընդունման կապակցությամբ պետական բյուջեում ծախսերի և եկամուտների  ավելացման կամ նվազեցման մասին

Նախագծի ընդունման կապակցությամբ պետական բյուջեում ծախսերի և եկամուտների ավելացում կամ նվազեցում, ինչպես նաև լրացուցիչ ֆինանսական միջոցների անհրաժեշտություն չի առաջացնում:


Ց Ա Ն Կ
Հայաստանի Հանրապետության կառավարության <<ՀՀ կառավարության մի շարք որոշումների մեջ փոփոխություններ կատարելու մասին >> որոշման նախագիծը հեղինակների (մշակողների)

Նախագիծը մշակվել է Հայաստանի Հանրապետության տարածքային կառավարման և ենթակառուցվածքների նախարարության կողմից:
	

Ց Ա Ն Կ
Իրավական ակտերի, որոնց հիման վրա կամ որոնցից օգտվելով մշակվել է     
Հայաստանի Հանրապետության կառավարության <<ՀՀ կառավարության մի շարք որոշումների մեջ փոփոխություններ կատարելու մասին >> 
 որոշման նախագիծը
	
Նախագիծը մշակվել է Նորմատիվ իրավական ակտերի մասին Հայաստանի Հանրապետության օրենքի  հիման վրա:



